Messagg tal-E.T. Mons. Mario Grech, Isqof ta’ Ghawdex
fil-mewt tal-E.T. Mons. Guzeppi Mercieca, Arcisqof emeritu ta’ Malta

L-ahbar tal-mewt tal-E.T. Mons. Guzeppi Mercieca, Arcisqof emeritu tal-Arc¢idjocesi ta’
Malta, tnissilli diga ghax fih jien tlift ghalliem, mudell u habib.

Monsinjur Mercieca kien dixxiplu fidil ta’ Gestt Kristu. Kliemu u ghemilu kienu jixhdu li hu
kien bniedem ta’ fidi gawwija. Qalbu kienet thabbat it-tahbita tal-qalb tar-Raghaj it-tajjeb.
Fid-diversi sejhat 1i huwa kellu, Guzeppi qatt ma kien funzjonarju imma qaddej twajjeb ta’
Alla. Kien jitlob u mhux jirrecta.

Huwa kien bennej ghaqli tal-Knisja f’pajjizna. Kien strumentali biex sehh 1-‘aggornament’
mitlub mill-Konc¢ilju Vatikan II u hekk inawgura era gdida. Flimkien ma’ siehbu I-Isqof
Nikol G. Cauchi, hu nezza’ lill-Knisja lokali minn dak li kien ibeghidha mill-Vangelu.
Konvint li ghamel hiltu kollha biex seta’ jaghti 1-ahjar, anki jekk kellu jrabbi 1-kallijiet f’idejh
ghax l-isfidi interni u esterni kienu hafna.

Kien cittadin nobbli li filwaqt li dejjem zamm postu, ta sehmu biex tkompli tintiseg l-istorja
ta’ gensna.

Huwa ghex il-motto episkopali tieghu “Ilkoll ahwa fi Kristu”. Fil-fatt, ma kienx jaghmel
ghazla bejn dak u l-iehor, imma kien jinteressa ruhu f’kulhadd. Qatt ma ghamel deni lil hadd.
Jekk xi darba ddiskrimina, dan ghamlu favur iz-zghir u I-fqir. Fih nilmah dak li dan 1-ahhar il-
Papa Frangisku qal dwar l-isqfijiet: kien ihares f’ghajnejn in-nies biex seta’ jaqralhom
galbhom u jintebah b’dak li ma kienx ikollhom il-kuragg li jghidulu. Kien isqof tal-poplu
ghax ghalih kull proxxmu huwa mahbub minn Gesti — ilkoll ahwa fi Kristu!

L-Arcisqof Guzeppi Mercieca ghamel gieh lill-kleru tad-Djocesi ta’ Ghawdex li minnu hareg;
ismu jibga’ mfakkar fil-lista ta’ dawk is-sacerdoti Ghawdxin li nista’ napplika ghalihom dak
li jghid il-profeta Danjel: “Il-bnedmin bil-ghaqal ikollhom fughom dija bhal dik tas-Sema, u
dawk li jkunu wasslu ’1 hafna fis-sewwa jkunu jiddu bhal kwiekeb ghal dejjem ta’ dejjem”
(12:3).



